
Azərbaycanda II Beynəlxalq 

Autizm “ABA” konfransı keçirilib

AZƏRTAC xəbər verir ki, konfran-
sın məqsədi yerli tibb və uşaq inkişaf 
mütəxəssislərini, valideynləri autizm 
sindromlu şəxslərdə müxtəlifyönlü 
bacarıqların davamlı inkişafını təmin 
edən, onlara effektiv təhsil modeli 
təklif edən Tətbiqi Davranış Ana-
lizi (“ABA”) terapevtik yanaşması 
ilə yaxından tanış etmək, eləcə də 
ictimaiyyətin və aidiyyəti qurumların 
diqqətini autizm spektr pozuntuları 
olan insanların və ailələrin ehtiyacları-
na yönəltməkdir.

Onlayn formatda keçirilən konf-
ransda təhsil nazirinin müavini 
Firudin Qurbanov, səhiyyə nazirinin 
müavini Rahim Əliyev, əmək və 

əhalinin sosial müdafiəsi nazirinin 
müavini Anar Kərimov, Ailə, Qadın 
və Uşaq Problemləri üzrə Dövlət 
Komitəsi Aparatının rəhbəri Ceyran 
Rəhmətullayeva, BP-nin vitse-prezi-
denti Bəxtiyar Aslanbəyli, "Regional 
İnkişaf" İctimai Birliyinin Beynəlxalq 
əməkdaşlıq şöbəsinin müdiri Leyla 
Tağıyeva, "Birgə və Sağlam" İctimai 
Birliyinin sədri Aytən Eynalova çıxış 
edərək autizmli uşaqların erkən 
diaqnostikası, reabilitasiyası, onlar-
la psixoloji işin aparılması, autizmli 
uşaqların məktəbəqədər və məktəb 

yaşlarında ümumi təhsilə cəlb 
edilməsi, sosiallaşma bacarıqlarının 
və intellektual səviyyəsinin artırılması, 
aidiyyəti qurumların qarşısında duran 
vəzifələr, eləcə də autizmli uşaqlarda 
müxtəlifyönlü bacarıqların inkişafını 
təmin edən Tətbiqi Davranış Ana-
lizi (“ABA”) metodunun əhəmiyyəti 
barədə danışıblar.

Konfransda müxtəlif ölkələrdən 
olan tanınmış mütəxəssislər, 
ekspertlər, bir sıra dövlət qurumla-
rı və qeyri-hökumət təşkilatlarının 
nümayəndələrinin məruzələri 

dinlənilib, müzakirələr aparılıb.
Tədbirin fəxri qonağı olan au-

tizm spektr pozuntulu professor 
Temple Grandin ailələri və cəmiyyət 
tərəfindən göstərilən diqqətin autizmli 
şəxslərin gələcəyi və inkişafı baxımın-
dan vacibliyinə diqqəti çəkib.

Qeyd edək ki, konfrans İctimai 
Səhiyyə və İslahatlar Mərkəzi, So-
sial Xidmətlər Agentliyi, Azərbaycan 
Dövlət Pedaqoji Universiteti, “BP" 
və tərəfdaşları, “Paşa Holding”, 
“Medox”, “Azərbaycan Coca-Cola 
Bottlers LTD”  “NUTRIMED” MMC, 
“Royal Foods” MMC,  “ANES” MMC, 
“Caravelle Jewellery”, “HİPP”, “Friso 
Gold” şirkətləri, “Ümid var” Xeyriyyə 
Cəmiyyəti,  Türkiyənin “ABA klinik” 
Uşaq İnkişaf Mərkəzi, həmçinin “BBA” 
təşkilatının dəstəyi ilə həyata keçirilib. 

Ölkənin meliorasiya və su təsərrüfatı 
sistemində yeni mərhələ başlanır

Dövlətimizin başçısının müvafiq 
fərman və sərəncamları ilə respub-
likamızda pambıqçılığın, taxılçılığın, 
baramaçılığın, tütünçülüyün, üzüm-
çülüyün, sitrus meyvələrinin və digər 
kənd təsərrüfatı məhsulları istehsa-
lının inkişaf etdirilməsi ilə əlaqədar 
təsdiq edilmiş Dövlət proqramları 
və Tədbirlər planlarında, regionların 
sosial-iqtisadi inkişafı Dövlət Proq-
ramında, Azərbaycan Respublika-
sında kənd təsərrüfatı məhsullarının 
istehsalına və emalına dair Strateji 
Yol Xəritəsində meliorasiya və su 
təsərrüfatı sahəsi üzrə geniş tədbirlər 
uğurla reallaşdırılıb. Bu, suvarılan 
torpaqların su təminatının və me-
liorativ vəziyyətinin yaxşılaşdırıl-
masına, yeni suvarılan torpaqların 
istifadəyə verilməsi nəticəsində ölkə 
əhalisinin daxili istehsal hesabına 
çörək və ərzaq məhsulları ilə etibarlı 
təminatına, yaşayış məntəqələrinin, 
əkin sahələrinin, hidrotexniki qur-
ğuların, habelə digər infrastruktur 
obyektlərin sel və daşqın sularının 
zərərli təsirlərindən mühafizəsinə, 
çayların su ehtiyatlarının nizam-
lanması hesabına onlardan daha 

səmərəli istifadə edilməsinə geniş 
imkanlar yaradıb.

Bütün bu qeyd edilənlərə 
baxmayaraq, meliorasiya və su 
təsərrüfatı kompleksində hələ də 
müəyyən çatışmazlıqlar, problemlər 
nəzərə çarpır. Prezident İlham 
Əliyev Zaur Mikayılovu Meliorasiya 
və Su Təsərrüfatı Açıq Səhmdar 
Cəmiyyətinin sədri vəzifəsinə təyin 
olunması ilə əlaqədar videoformat-
da qəbul edərkən bu barədə ətraflı 
danışıb. Dövlətimizin başçısı çıxışın-
da meliorasiya və su təsərrüfatının 
prioritet sahələrdən biri kimi, daim 
diqqət mərkəzində saxlanıldığını, 
kompleksin müasirləşdirilməsinə 
xüsusi önəm verildiyini vurğulayıb. 
Ölkə rəhbəri deyib: “Son illər ərzində 
bu sahədə böyük işlər görüldü. 
Köhnə infrastrukturun təmiri ilə bağlı 
əsaslı işlər görülmüşdür. Çünki əsas 
infrastruktur sovet dövründə yara-
dılmışdı və vaxt keçdikcə yararsız 
vəziyyətə düşmüşdü, ona görə buna 
ehtiyac var idi. Eyni zamanda, mənim 
təşəbbüsümlə bir neçə böyük su 
anbarı inşa edilmişdir. Əgər vaxtında 
bu su anbarları inşa edilməsəydi, 

bu gün meliorasiya sahəsində bizim 
böyük problemlərimiz ola bilərdi. 
Eyni zamanda, içməli su təminatı 
da Meliorasiya və Su Təsərrüfatı 
Səhmdar Cəmiyyəti tərəfindən 
həmişə diqqət mərkəzində olmuşdu. 
Cəmiyyət ölkəmizdə bir neçə içməli 
su layihəsini də icra etmişdir”.

Prezident İlham Əliyev nitqində  
Meliorasiya və Su Təsərrüfatı 
Açıq Səhmdar Cəmiyyətinin yeni 
sədrinə kompleksin inkişafı ilə bağlı 
tövsiyələrini də verib. Dövlətimizin 
başçısı diqqəti kompleksin  
idarəetməsində müasir yanaşmanın 
tətbiq edilməsinin, müasir texno-
logiyaların ölkəmizə gətirilməsinin 
zəruriliyinə yönəldib. Eyni zaman-
da, səhlənkarlıq ucbatından, ya-
xud uçotun düzgün aparılmaması 
səbəbindən irəli gələn su itkilərinin 

aradan qaldırılmasının əhəmiyyətinə 
toxunub.

Ölkə rəhbəri nitqində yuxarıda 
qeyd edilənlərlə bərabər, kanalların 
təmiri, yenidən qurulması, suyun 
ədalətsiz bölüşdürülməsi hallarının 
aradan qaldırılması və azad edilmiş 
torpaqlarda meliorativ tədbirlərin 
icrası istiqamətində təhlillər aparılma-
sını, bununla əlaqədar tədbirlər planı 
hazırlanaraq həyata keçirilməsini 
yeni sədr qarşısına önəmli vəzifə kimi 
qoyub.

Beləliklə, dövlət başçısının 
Zaur Mikayılovu Meliorasiya və 
Su Təsərrüfatı Açıq Səhmdar 
Cəmiyyətinin sədri vəzifəsinə təyin 
olunması ilə əlaqədar videoformatda 
qəbul edərkən söylədiyi fikirlər, qar-
şıya qoyduğu vəzifələr Azərbaycanın 
meliorasiya və su təsərrüfatında 
nəzərə çarpan, narahatlıq doğu-
ran problemlərin həllində mühüm 
önəm daşıyacaq, iqtisaiyyatın daha 
sürətli inkişafını şərtləndirəcək. 
Həmçinin bu sahədə struktur və 
institutsional islahatların aparılmasını 
sürətləndirəcək. Eyni zamanda, içməli 
suya olan tələbatın ödənilməsi üçün 
daxili mənbələrdən daha səmərəli 
istifadəyə əlverişli zəmin yaradacaq.

Emin BAĞIROV, 
AMEA Riyaziyyat və Mexanika 
İnstitutunun böyük elmi işçisi, 
mexanika üzrə fəlsəfə doktoru

Azərbaycan 
Respublikasının Səhiyyə 
Nazirliyi, Əmək və Əhalinin 
Sosial Müdafiəsi Nazirliyi, Ailə, 
Qadın və Uşaq Problemləri 
üzrə Dövlət Komitəsi, Heydər 
Əliyev Fondu, Heydər Əliyev 
Mərkəzi, "Regional İnkişaf" 
İctimai Birliyi (RİİB) və "Birgə 
və Sağlam" İctimai Birliyinin 
təşkilatçılığı ilə II Beynəlxalq 
Autizm “ABA” Azərbaycan 
konfransı keçirilib.

Fransız vəkillər Dağlıq Qarabağda 
beynəlxalq hüquqa riayət 
olunmasını tələb edirlər

Prezident, Silahlı Qüvvələrin Ali Baş Komandanı 
İlham Əliyevin rəhbərliyi ilə şanlı Azərbaycan 
Ordusu 44 günlük Vətən müharibəsi ilə XXI əsrin 
əvvəllərində hərb sahəsində yeni səhifə açdı. 
Azərbaycanın Qələbəsini həzm etməyən qüvvələr, 
xüsusilə də erməni lobbisi ölkəmizə qarşı qarayaxma 
kampaniyasına başladı. Fransa mətbuatında reallığı 
təhrif edən, böhtan xarakterli yazılar yer alsa da, 
erməni lobbisi istəyinə nail ola bilmədi. Bir qrup 
fransız vəkilin Azərbaycan reallıqları ilə bağlı 
Fransa hökumətinə ünvanladığı petisiya da məhz 
erməni lobbisinin bu istiqamətdə fəaliyyətinin iflasa 
uğradığını göstərir.  

AZƏRTAC xəbər verir 
ki, “Musulmansenfrance” 
portalında Fransa Vəkillər 
kollegiyalarının bir qrup 
vəkilinin hökumətə ün-
vanladığı petisiya ilə bağlı 
“Fransız vəkillər Dağlıq 
Qarabağda beynəlxalq 
hüquqa riayət olunmasını 
tələb edirlər” sərlövhəli 
məqalə dərc olunub. 

Məqalədə Paris və 
Marsel şəhərlərinin 
Vəkillər kollegiyalarının 
bir qrup üzvü Ermənistan-
Azərbaycan Dağlıq 
Qarabağ münaqişəsi ilə 
bağlı əvvəlki illərdə BMT 
Təhlükəsizlik Şurası 
və digər beynəlxalq 
təşkilatlar tərəfindən 
qəbul edilmiş qətnamələri 
sadalayaraq, Dağlıq 
Qarabağın Azərbaycanın 
ayrılmaz tərkib hissəsi oldu-
ğunu bir daha xatırladıblar. 
Fransanın özünün dəfələrlə 
səs verdiyi, beynəlxalq 
hüququn norma və prinsipləri 
əsasında tərtib edilmiş bu 
qətnamələrə riayət olun-
masının vacibliyini diqqətə 
çatdırıblar. 

Fransız vəkillər hökuməti 
beynəlxalq hüquqa riayət 
etməyə çağıraraq, Cənubi 
Qafqaz regionunda sülh, 
təhlükəsizlik və inkişafın 
qorunub saxlanmasında 
məhz beynəlxalq hüquqa 
hörmət olunmasının vacib-
liyini bildiriblər. Bəzi fransız 
deputat, mer və siyasətçilərin 
Azərbaycana və xalqımıza 
qarşı qanunsuz, təcavüzkar 
və məsuliyyətsiz hücumlar 
etməklə, Fransanın nüfuzuna 

və etibarlılığına, eləcə də 
Cənubi Qafqaz regionunda 
davamlı sülh və inkişafa xələl 
gətirdiklərini qeyd ediblər. 

Vəkillər Fransa 
hökumətini 2020-ci il no-
yabrın 10-da Azərbaycan, 
Rusiya və Ermənistan 
arasında imzalanmış üçtərəfli 
bəyanatı  dəstəkləməyə 
çağırıblar. Həmçinin BMT 
Nizamnaməsinə uyğun 
olaraq, dövlətlər arasın-
da dostluq və əməkdaşlıq 
münasibətlərinə dair 
Beynəlxalq Hüququn 
Prinsiplərinə dair Bəyannamə 
əsasında diplomatik əlaqələr 
qurmaqda Ermənistan və 
Azərbaycanı fəal şəkildə 
dəstəkləməyi tələb ediblər.  

Petisiyada dövlətlərin 
suverenliyi, ərazi bütöv-

lüyü, eləcə də beynəlxalq 
səviyyədə tanınmış 
sərhədlərinin toxunulmaz-
lığı prinsiplərinə qarşılıqlı 
hörmət edilməsinin vacibliyi 
vurğulanıb. Eyni zamanda, 
Ermənistan və Azərbaycana 
qarşı balanslı münasibəti 
təmin etmək məqsədilə 
münaqişə zamanı zərər 
çəkmiş azərbaycanlı məcburi 
köçkünlərə və mülki qurban-
lara da humanitar yardım 
göndərilməsi tələb olunub. 

Fransız vəkillər hökuməti 
Azərbaycan hökuməti 
ilə əməkdaşlıq edərək, 
Ermənistan ilə Azərbaycan 
arasındakı münaqişə, 
ərazilərimizin işğalı zamanı 
mədəni irsimizə vurulmuş 
ziyanın qiymətləndirilməsi, 
eləcə də "Silahlı münaqişə 
zamanı mədəni dəyərlərin 
qorunması haqqında” 1954-cü 
il Haaqa Konvensiyasının 
digər müddəalarının po-
zulmasını müəyyən etmək 
məqsədilə UNESCO-nun 
nümayəndə heyətinin 
Azərbaycana göndərilməsini 
təşviq etməyə çağırıblar. 

Qeyd edək ki, sənəd 
Paris və Marsel şəhərlərinin 
Vəkillər kollegiyalarının 22 
üzvü tərəfindən imzalanıb.

Azərbaycanda koronavirusa  
2035 yeni  yoluxma faktı qeydə alınıb

Azərbaycan Respublikasında koronavirus infeksiyasından 1174 nəfər müalicə 
olunaraq sağalıb, 2035 yeni  yoluxma faktı qeydə alınıb.   

Nazirlər Kabineti yanında Operativ 
Qərargahdan verilən məlumata görə, COVID-19 
üçün götürülən analiz nümunələri müsbət çıxmış 
32 nəfər vəfat edib. 

Hazırkı dövrədək ölkəmizdə  273 min 869 
nəfərin koronavirus infeksiyasına yoluxması 
faktı müəyyən edilib. Onlardan 243 min  467 

nəfər müalicə olunaraq sağalıb, 3743 nəfər 
vəfat edib. Aktiv xəstə sayı 26659 nəfərdir.

Ötən müddət ərzində 2 milyon  948 
min 419 test aparılıb. Dünənki test sayı isə 
12701-dir.

“Xalq qəzeti”

Vətəndaşlar peyvənd olunmaqla, virusa yoluxma riskini azaldırlar

Mütəxəssislərin fikrincə, orqanizmə bir 
dəfə virus düşəndə orada hüceyrədaxili 
və humoral cavab yaranır. Məntiqə görə 
canlı virus orqanizmi tərk etsə də, geridə 
qalan antitellər onu təkrar yoluxmadan 
qoruyur və zaman keçdikcə virusun özünü 
reaktivasiyası baş verir,  yəni onun aktivliyi 
azalır.

Koreya və Amerika alimlərinin birgə 
nəzəriyyəsinə görə, koronavirus sona 
qədər orqanizmi tam tərk etmir və orada 
qalır. Bu nəzəriyyəni sübut edən elmi işlər 
və testlər də var. Münbit şərait yarananda, 
soyuqdəymə olanda, immunitet düşəndə 
təkrari alovlanma olur və eyni simptomlar 
yaranır. Bu, tamamilə herpes virusu mo-
deli kimidir. Yəni, koronavirus da bədəndə 
gizli “yata bilir”.

Mərkəzi Neftçilər Xəstəxanasının infek-
sionisti Aişə Kərimova  bildirib ki, vəziyyət 
gərgindir. Bu sözləri deməklə, məqsədi 
insanları vahiməyə salmaq, qorxutmaq 
deyil: “Amma ən yaxın tanışlarını koro-
navirusdan itirmiş və bu virusla məşğul 
olan bir həkim kimi müşahidələrimi və 
eşitdiklərimi paylaşmağı borc bilirəm:  Vi-
rus daha sürətlə yayılır. Bildiyimiz və tətbiq 
etdiyimiz  müalicələrə demək olar ki, az 
tabe olur. Ağciyərləri daha çox zədələyir, 

ildırımsürətli ağırlaşma verə bilir. Ağırlaş-
ma və ölüm hallarının ehtimalı çoxdur!”

Həkim, eyni zamanda,  koronavirusdan 
qorunmaq üçün tövsiyələr də verib:  “Ən 
yaxşısı virusa yoluxmamaqdır. Ona görə 
də fiziki məsafə saxlayaq. İnsanlarla açıq 
havada ən azı 1 metr, qapalı məkanlarda 
ən azı 1,5 metr aralı dayanaq. Maskanı 
cərimə olunmamaq üçün yox, qorun-
maq üçün istifadə edək. Burun və ağız 
nahiyəsini tam qapayaq. Yaxşı olar ki, 
N95 maskasından istifadə edək.  Əl ilə 
görüşməyək. Bu stereotiplərdən çıxaq. 
Bəziləri burnunu, dişlərini qurdalayır, 
müxtəlif əşyalara, səthlərə əlini vurur, son-
ra insanlarla əl tutub görüşür. Belə olmaz. 
Ən yaxşısı əl ilə görüşməmək, qucaqlaş-
mamaq, öpüşməməkdir. Əllərimizi tez-tez 
sabunlayıb yuyaq, ən azı 70 faizli etil spirti 
əsaslı məhlullarla dezinfeksiya edək. Sıx 
toplaşmayaq və insanların sıx toplaşdı-
ğı məkanlardan uzaq duraq, digərlərini 
də buna təşviq edək. Dövlət tərəfindən 
ictimai nəqliyyatın sayı artırılsa, yaxşı 
olar. İctimai nəqliyyatda çox sıxlıq olur. 
Bəzən yas sahibləri insanlardan inciyir 
ki, yasıma gəlmədi. Belə olmaz. Hətta 
koronavirusdan dünyasını dəyişən insan-
ların yasına toplaşırlar. Bəs toplaşanlar 

yoluxub həyatını itirsə, necə olacaq? Belə 
hallar artıq olub. Nəticə çıxaraq. Peyvənd 
edilənlər, arxayın olmasınlar. Onların 
arasında da yeni ştamma yoluxub ağır 
keçirənlər var. Yoluxma sayı günbəgün 
artır. Mən sərt karantinin əleyhinəyəm. 
Amma yoluxma sayı bir az da artsa, sərt 
karantin qaçılmaz olacaq. Sərt karan-
tin istəmiriksə, qorunmalıyıq. Yoluxma 
sayı azalana qədər qonaqlıqlardan, ad 
günlərində və digər tədbirlərdə toplaşmaq-
dan çəkinək”.

Onu da deməliyik ki, bəzi insanlar 
tibbi maskanın onun görünüşünə xələl 
gətirdiyini düşünərək, rəngli maskalardan 
istifadəyə üstünlük verirlər. Unutmama-
lıyıq ki, aksessuar kimi taxılan rəngli və 
bəzəkli maskalar sağlamlığımız üçün 
təhlükəlidir. Mütəxəssislər rəngli maskalar-
da ölüm riskinin olması ilə bağlı insanlara 
xəbərdarlıq edir. Türkiyəli həkim Kübra 
Topal da bildirib ki, maska tərkibindəki 
kimyəvi maddələrə görə, allergiyaya 
səbəb ola bilər: “Qaşınma, ekzema, qızartı 
kimi hallar yarana bilər. Amma bu problem 
daha da artarsa, allergik şok dediyimiz, 

yəni nəfəs dayanmasına 
gətirib çıxarır. Bir çoxlarımız 
tibbi maskalardan istifadə edir, 
digəriləri isə qoruyuculuğu 
daha çox olan N95 dediyimiz 
qoruyucu maskalardan. Bir də 
insanların istifadə etdiyi, yuyula 
bilən maskalar var. Bütün bu 
maska növlərində allergiya ya-
rana bilər. Əgər nəfəsdə xışıltı, 
nəfəsalmada çətinlik, dildə və 
ya boğazda şişmə və ya şişmə 
hissi, udqunmada çətinlik kimi 
hallar olarsa, mütləq həkimə 

getmək lazımdır. Tibbi maskalara qarşı 
allergiyanız varsa, maskanı taxmazdan 
əvvəl mütləq pambıq bir parça kəsib mas-
kanın iç hissəsinə qoya bilərsiniz. Yuyula 
bilən maskalarda isə daha çox maskanın 
üzərində qalan yuyucu vasitə allergiya-
ya səbəb olur. Buna görə də maskaları 
yuduqdan sonra təmiz durulamaq lazımdır. 
Maskalar 90 faiz bizi virusdan qoruyur. 
Maskanı taxmadan virusdan qorunmaq 
mümkün deyil. Bəlkə də vurdurğumuz 
vaksinlərin maska qədər qoruyuculuğu 
yoxdur”.

Aişə Kərimova bildirib ki, əhalinin orta 
hesabla 70 faizi COVID – 19 - a qarşı 
peyvəndin ikinci dozasını vurdurduqdan 
sonra uğurlu vaksinasiya prosesi haqqın-
da nəsə deyə bilərik. Onun sözlərinə görə, 
bütün dünyada olduğu kimi Azərbaycanda 
da peyvənd əleyhinə fikir yayanlar var. 
Biz hətta valideynlərin uşaqlarını va-
cib peyvəndlərdən necə yayındırdığını 
görürük. Bu məsələdə sosial şəbəkənin 
də rolu var. Ümid edək ki, vətəndaşlarımız 
vaksinlərin ölümcül viruslardan qoruduğu-
nun fərqini anlayacaq.

Onu da qeyd etməliyik ki, sosial 
şəbəkələrdə yayılmış dezinformasiyala-
ra baxmayaraq, hazırkı zamanda əhali 
peyvəndləmə prosesində aktiv iştirak edir.

Mütəxəssislər,  xüsusilə risk qrupuna 
daxil olan şəxslərin vaksin vurdurmasını 
zəruri hesab edirlər. Bildirirlər ki, əhali 
vaksinasiyada nə qədər aktiv iştirak 
etsə, biz bu bəladan bir o qədər sürətlə 
qurtula bilərik. Bəzi insanlar müəyyən 
xəstəliklərini bəhanə edib,  vaksin vur-
durmaq istəmirlər. Amma xroniki xəstəliyi 
olanlar daha çox risk qrupuna daxildirlər 
və onlar COVID – 19 -a yoluxarlarsa, 
xəstəliyi daha ağır keçirə bilərlər. Bu 
səbəbdən onların vaksin vurdurması çox 
vacibdir.

Hazırda dünyanın bir sıra ölkələri koro-
navirus pandemiyasının üçüncü dalğasını 
yaşadığını elan edir. Digər tərəfdən isə 
virusun yeni, qorxulu ştamının sürətlə ya-
yıldığı haqda xəbərlər yayılır. Bu gün CO-
VID – 19 virusunun 200 -dən çox mutasiya 
keçirmiş ştammları aşkarlanıb. Bu virus bir 
formada qalmır, quruluşunu dəyişib başqa 
formada özünü biruzə verir. Bir müddət 
əvvəl İngiltərə kraliçası İkinci Elizabet 
açıqlama vermişdi ki, koronavirus beş 
dəfə hücum edəcək. Kraliçanın sözlərinə 
görə, bu hələ virusun üçüncü dalğasıdır 
və bundan sonra dörd və beşinci dalğalar 
da olacaq. Virus hələ 2023 - cü ilə qədər 
davam edəcək,  modifikasiya edib başqa 
formada qarşımıza çıxacaq. 

Rusiya Mərkəzi Tədqiqat Epidemi-
ologiya İnstitutunun klinik və analitik iş 
üzrə direktor müavini Natalya Pşeniçna-
ya deyib ki, baharda belə yüksəlişlərin 
görünməsi mövsümi infeksiyalar üçün 
xarakterikdir. Güman ki, COVID – 19 - da 

da bənzər vəziyyətdir. Ancaq alovlanma-
nın payızdakı zirvəsinə çatması mümkün 
deyil. Onun sözlərinə görə, koronaviru-
sun dinamikasında azalma tendensiyası 
müşahidə olunur. Buna həm karantin 
tədbirləri, həm də universal immunite-
tin daha sürətli inkişafına imkan verən 
peyvəndlənmənin genişlənməsi təsir edib. 
Yoluxma nisbətinin azalmasına baxma-
yaraq, mütəxəssis arxayınlaşmağın hələ 
tez olduğunu vurğulayıb. O deyib: “Koro-
navirus infeksiyasının qarşısının alınması 
üçün bütün tövsiyələrə əməl edilməlidir. 
Epidemiya əleyhinə bütün tədbirlərə riayət 
etsək, bəlkə də yazda stabil vəziyyəti 
qorumaq mümkün olacaq, beləliklə yayda 
daha minimum səviyyəyə çata biləcəyik. 
Koronavirus yoluxmalarında alovlanmalar 
mümkündür, lakin əvvəlki gərginliyin olma-
sı gözlənilmir”.

Çox güman ki, kollektiv immunitet 
yaranandan sonra pandemiyanın bitdiyini 
deyə biləcəyik. Ötən ildən bəri ölkədə 
262 mindən çox insan koronavirusa 
yoluxub. Xəstəliyi asimptomatik və test 
vermədən keçirən şəxsləri də nəzərə 
alsaq, bu rəqəmlər ümumilikdə təxminən 
500 minə yaxın insan deməkdir. İki ay 
ərzində peyvənd vurulanların sayı da 560 
mindən çoxdur. Yoluxanlarla peyvənd 
vurulanları nəzərə alsaq, bu, 1 milyon 
insan deməkdir. Deməli, hələ 4 milyon 
insanın ya xəstələnməsi, ya da peyvənd 
olunması lazımdır. Ən vacib, təhlükəsiz yol 
isə peyvənd olunmaqdır. Buna görə də hər 
kəs vaksinasiya prosesində aktiv iştirak 
etməli, bəlanın ölkəmizdən çəkilıməsi 
üçün öz töhvəsini verməlidir.

Zərifə BƏŞİRQIZI, “Xalq qəzeti”

Ümummilli lider Heydər Əliyevin bilavasitə rəhbərliyi və 
dəstəyi ilə yaradılan güclü potensiala malik meliorasiya və su 
təsərrüfatı kompleksi son 18 il ərzində Prezident İlham Əliyevin 
xüsusi diqqəti nəticəsində daha da inkişaf etdirilib. 

Son zamanlar  COVID–19 infeksiyasına yoluxub sağalan insanlar 
təkrar eyni simptomları keçirdiklərini, ikinci dəfə yoluxduqlarını 
bildirirlər. Lakin PZR test təkrar yoluxmanı göstərmir. Bəs xəstələrin 
hiss etdikləri nədir? Virusoloqlar  bu məsələdə virusun bədəndə təkrar 
aktivləşməsini önə çəkirlər. Bu, o deməkdir ki, koronavirus herpes 
kimi daim xəstənin bədənində qalır və zamanla, fəsillər dəyişəndə, 
immunitet zəifləyəndə üzə çıxır.

